Moción que presenta diante do Pleno da Corporación Municipal o grupo municipal do Partido Socialista Obrero Español (PSOE) sobor  da Campaña “NON MÁIS COMPLICES DA VIOLENCIA CONTRA AS MULLERES” :  

Exposición de Motivos:

A violencia contra a muller é un dos problemas máis graves da nosa sociedade. Un problema vergonzante que se agocha na intimidade dos fogares nos que se vive tan cruel drama. A sistemática aparición de informacións en todos os medios de comunicación sobre novos casos de malos tratos e mortes non parecen abondar para que se produza un cambio radical na postura individual e colectiva fronte tan terrible fenómeno.

A violencia de xénero, perpetrada nos fogares, está a causar miles de víctimas cada ano. Busca a submisión incondicional, a negación dos máis elementais dereitos, de mulleres que viven moitas veces con silencio e vergoña propia a tortura que padecen durante anos, ate que chega o momento do seu exterminio. Se temos en conta a extensión xeográfica e a longa historia desta plaga social, se contamos, dende o primeiro caso ate o máis recente, o número de mulleres maltratadas, torturadas, moitas veces diante dos seus fillos, e finalmente asasinadas, pódese contar non por milleiros, senón por millóns. Moitas máis víctimas que en atentados terroristas en todo o mundo, moitas máis que en accións perpetradas por tiranos e dictadores. Estamos diante dun crime sistemático de lesa humanidade e aínda están sen responder moitas preguntas: ¿Por qué a perda dos dereitos de tantas mulleres non provoca unha reacción proporcional ó número de víctimas entre gobernos e partidos políticos? ¿Por qué non aparecen esas cifras recollidas en ningún informe sobre a tortura? ¿Por qué a sociedade que reacciona con xusta indignación fronte as mortes causadas por bombas recibe con indiferencia cada nova morte dunha muller víctima de malos tratos? ¿Por qué este silencio tan cómplice? 

Por esta razón, dende a Concellería de Muller traballamos  nunha campaña que ten por obxectivo non explicar senón implicar a todos os cidadáns para que se poñan fronte a violencia hacia as mulleres. Que saiban que facer oídos xordos é a máis terrible das complicidades. Que non se pode eludir a responsabilidade aceptando ou sendo meros receptores de campañas institucionais. A Concellería da Muller pode amosar a mensaxe, pero temos que comprometernos todos en acadar que o maior número de cidadáns, de colectivos, de asociacións, de empresas, de institucións, deixen de ser receptores para se converter en axentes activos, en emisores. Non pretendemos falarlle á sociedade. Queremos que sexa a propia sociedade a que fale, que diga “non máis complices”; non máis historias de inacción por parte de irmáns, pais, fillos, amigos, veciños e compañeiros de traballo, da víctima ou do agresor, que co seu silencio alimentaron a 

impunidade coa que se producía a violencia e, finalmente, axudaron a forxar a un asasino.

Teño a completa certeza de que neste empeño estamos todos os membros desta Corporación e 

Consonte co antedito proponse:

1º.-Que o Pleno da Corporación Municipal de Vigo asuma a campaña “Non máis cómplices da violencia contra as mulleres”, a súa filosofía e o seu proxecto, de xeito que sexa o Concello de Vigo como institución quen emprenda  a acción de estendela a toda a sociedade para que o silencio da sociedade non sexa un golpe máis asestado contra as víctimas. 

2º.- Que as declaracións institucionais dean paso a compromisos de todos e que todos sexamos activistas desta causa que é a mesma esencia da democracia e da liberdade. 

